Samling i kyrkja for 4-åringar 

Tid:

Ein ettermiddag/kveld (f.eks frå kl. 17.00 eller 17.30)  i kyrkja i veka før dei skal få 4-årsbok på gudstenesta..

Opplegget tar godt og vél ein time.

Hovudmål med samlinga: Gjera 4-åringane trygge på det som skal skje på gudstenesta  på søndagen og bli kjende i kyrkja.
Innhald: 

Oppgåve der ein blir kjend i kyrkja (finna ting frå ark med foto frå kyrkja)
Øva til gudstenesta: prosesjon, koma fram og ta imot bok, songar som skal vera med i gudstenesta o.l.

Med kveldsmat etterpå og ein avslutning kan dette vera nok program.

Også fint å ha med viss ein får tid: visa korleis ein gjer når babyar blir døypte og eventuelt fortelja om då  Jesus velsigna barna.

Då kan samlinga bli bortimot halvannan time lang. Sjå det litt an kor mykje barna klarer å ta inn.

Tips: 

Det er lurt å ha ein 4-årskoffert der nokre ting ligg klar, særleg viss ein arbeider i eit område med mange kyrkjelydar og mange 4-årsbokutdelingar i løpet av eit år. Så kan ein berre byta ut litt av innhaldet frå plass til plass.
I kofferten har ein:

· Eit eksemplar av den 4-årsboka som skal delast ut
· Namneliste over 4-åringane

· Kopi av invitasjonen dei har fått

· Dokke, med dåpskjole viss ein har, eller noko kvitt som kan brukast som dåpskjole.

· Dåpsklut

· Dåpslys, viss det blir delt ut ved dåp i den aktuelle kyrkja.

· Ark med bilder frå denne kyrkja, både frå sjølve kyrkjerommet, sakristi, våpenhus og eventuelle andre rom. Obs.! når du vel motiv: Husk at 4-åringar ikkje er så høge.

· Blyantar eller kulepennar

· Viss ein brukar boka «Linda og den vesle kyrkja» (frå Skrifthuset) er det fint om ein har ein «kosegris» i kofferten. Kofferten passar ekstra godt til denne boka, sidan Linda er ute og reiser. Til den boka finnes det og Lottospel ein kan bruka (det har teikningar av ting frå kyrkjerommet, som kan brukast viss ein ikkje har fotografi frå kyrkja)
Mal for timen:

1. Samla barna framfor kortrappa, den vaksne som leiar samlinga sit i trappa

Velkommen, namnepresentasjon/opprop

2. «Kven sitt hus er det me er i no? Det er ditt hus, du høyrer til her. Då er det lurt å bli litt kjend i huset.»
Del ut eit ark og ein blyant/kulepenn til kvart barn. Sei at dei skal ta med seg den vaksne som er med dei i dag, gå rundt og leita etter tinga og kryssa av på arket.

Gå stille rundt, den vaksne må vera med rundt heile tida, særleg viss dei skal opp på galleriet!

Samlast igjen og snakka om kor dei forskjellige tinga på bilda er og kva dei blir brukt til.

3. Øving til gudsteneste: (flott om programmet for gudstenesta er nokolunde klart før samlinga)

Øv på:

· prosesjon viss ein skal ha det 

· stilla opp framme i koropninga 

· bokutdeling (ta imot bok, retta fram høgre handa og takka…og levera tilbake (, «på søndag skal du få di eiga bok på skikkeleg, med namn i» (
· songar som skal brukast i gudstenesta
· eventuelle andre ting barna skal bidra med

4. Dåp. (Viss det er dåp i gudstenesta på søndagen, kan ein snakka om dåpen, og «døypa» dokka, på rett stad gudstenesteprogrammet på øvinga. Viss ikkje, kan ein ta det før eller etter.)

a. Viss det er få barn, kan alle vera familie og fadrar og stå rundt døypefonten. Viss det er mange barn, plukk ut nokon «fadrar» og ein til å bera dåpsbarnet.
b. Kva heiter barnet?

c. Vil de at barnet skal døypast?

d. Krossmerket, «høyra Jesus til», «usynleg, men Gud ser det».
e. Kor mange gonger ausar presten vatn over hovudet på barnet? (Faderen, Sonen og Den heilage ande)
Studer liturgien på førehand og tenk gjennom korleis du vil forklara og kor mykje av liturgien du vil ha med.

Finn ut om alle barna er døypte; viss ikkje er det ekstra viktig å nemna at det ikkje berre er babyar som kan bli døypte, men store barn, ungdomar og vaksne.

5. Kveldsmat:

Bordvers

Ståande buffet (for eksempel brødskiver, pålegg, melk/juice, kaffi og te til dei vaksne), 

sitja i benkene, kortrappa eller kor det elles passa

6. Avslutning: Ein kveldssong eller velsignings-song

